Fundur stýrihóps Yndisgróðurs

Reykjum, 11. september, 2009.
Mætt:  Anna Sif Ingimarsdóttir, Áslaug Helgadóttir, Guðmundur Vernharðsson, Hjörtur Þorbjörnsson, Jón Kr. Arnarson, Ólafur S. Njálsson og Samson B. Harðarson.

Dagskrá:

1. Klónasafnið á Reykjum skoðað 

2. Gagnagrunnur: Skráning, yrkisnúmer, myndir

3. Heimasíða Yndisgróðurs kynnt og skoðuð

4. YNDISGARÐAR: klónasöfn og tilraunareitir

· Staða:  Reykir – Blönduós – Sandgerði – Gunnarsholt – Ísafjörður o.fl.

· Teikningar, plöntulistar og gögn um klónasöfn. 

5. Starf Yrkisnefndar

6. Önnur mál.

7. Matur í boði Yndisgróðurs.

1. Klónasafið skoðað

Fundurinn hófst með skoðunarferð um klónasafnið á Reykjum í roki og rigningu en þar kom fram óánægja með umhirðu safnsins sem starfsfólk Yndisgróðurs þarf bæta og koma reglu á. Illgresi hefur náð sér rækilega á strik og vaxið upp með plöntunum, þó er athyglisvert hversu vel útlítandi flestar plönturnar eru og virðast þær þrátt fyrir allt hafa dafnað vel í sumar.  Kári Aðalsteinsson garðyrkjustjóri LbhÍ, staðsettur á Hvanneyri verður að öllum líkindum fenginn til þess að koma að máli.
2.
Gagnagrunnur

Anna Sif sagði frá því að rúmlega 370 yrki eru þegar frumskráð í gagnagrunn og hafa öll fengið sitt yrkisnúmer sem eru á bilinu YG 101 – YG 474, þetta númer mun alltaf fylgja yrkinu.  Mismiklar upplýsingar eru þó skráðar við hvert yrki og mun skráningarvinna halda áfram nú í haust.  
2. Heimasíða

Anna Sif kynnti nýtt lógó Yndisgróðurs, nýtt útlit heimasíðu Yndisgróðurs og þær upplýsingar sem eru og verða á heimasíðunni.  Anna Sif hefur unnið að endurbótum á heimasíðu nú síðusumars, sú vinna mun halda áfram þar til síðan verður formlega opnuð í október.  

Anna Sif hefur aðeins verið í sambandi við Björn Traustason varðandi svæðakortið sem byggt er ofan á kort Hauks Ragnarssonar.  Anna Sif mun óska eftir nýjustu útgáfunni af því korti, gögnum sem liggja að baki og leyfi til þess að nota það á heimasíðu Yndisgróðurs.
3. Yndisgarðar

Blönduós

Samson sagði frá vinnu við yndisgarðinn á Blönduósi.  Þar var svæðið allt unnið nú í vor 2009 og fór Samson norður undir miðjan júní og stýrði gróðursetningu þar á bæ, sem gekk vel þó svo að breyta þyrfti skipulaginu sökum þess að heimamenn höfðu gamalt skipulag yndisgarðsins til hliðsjónar.  Nokkur yrki vantar í safnið. Tvö yrki af japanskvist skrælnuðu en að öðru leiti hefur safnið litið vel út þegar starfsfólk Yg hefur verið á ferð þar í sumar, þó aðeins borið á því að plöntur hafi ekki verið gróðursettar nægilega djúpt.  Anna Sif er á leið norður á næstunni og mun líta við á Blönduósi.  Þarf að tryggja það að illgresi nái sér ekki á strik þar líka.
Sandgerði

Jonni sagði frá vinnu við yndisgarðinn í Sandgerði.  Þar þurfti að leggja mikla vinnu í jarðvegsgerð og hafa mikið eftirlit með grunnvinnu.  Þegar jarðvegsvinna var langt komin kom í ljós að svæðið hafði ekki verið unnið á réttum stað miðað við skipulag og teikningar.  Svæðið var þá mun þrengra og lengra en ætlunin var og endaði með því að Samson fór og aðstoðaði við að leggja út beðin miðað við okkar teikningar, sem þurfti að lagfæra heilmikið eftir á.  Í Sandgerði var gróðursett um mánaðarmótin júní/júlí undir stjórn Jonna og Gunnhildar Ásu sem hefur verið okkar hægri hönd í Sandgerði og séð til þess að plönturnar hafi fengið vökvun í þurrkum sumarsins.  Enn á eftir að gróðursetja nokkur yrki í Sandgerði. Jonni og Anna Sif fóru í eftirlitsferð til Sandgerðis um miðjan ágúst og þá leit safnið vel út þrátt fyrir þurrka og hversu seint gróðursett var.  Þó hafði grasfræi ekki verið sáð eins og til stóð og aðeins farið að bera á því að jarðvegurinn væri farinn að fjúka af dúknum, þannig að ákveðið var að þökuleggja.
Reykir

Aðeins hefur verið gróðursett  í 3 beð í síðari hluta klónasafnsins á Reykjum, sökum dúkleysis framan af sumri.  Dúkurinn kom um mánaðarmótin júlí/ágúst og hefur ekki tekist enn að leggja hann og gróðursetja þar.  Í millitíðinni fylltist svæðið af illgresi og er nú búið að eitra og tæta aftur.  Vandamálið er hinsvegar það að mannskap vantar til þess að undirbúa og gróðursetja.  
Guðmundur kom með þá hugmynd að garðplöntuframleiðendur gætu mögulega lagt hönd á plóg.  Þarf annarsvegar mannskap í dúklagningu sem fyrst og svo gróðursetningu.  Þetta ætlar Guðmundur að kanna innan Félags garðplöntuframleiðenda og Samson athugar með starfsfólk innan LbhÍ. 
Guðmundur lagði einnig til að setja sand í kringum plönturnar gegn frostlyftingu.

Upp kom sú hugmynd að opna formlega heimasíðu Yndisgróðurs samhliða gróðursetningu í safnið á Reykjum og er stefnt að því ef garðplöntuframleiðendur koma til aðstoðar – gæti orðið skemmtilegur dagur!

Önnur söfn

Ekkert verður af yndisgarði í Gunnarsholti sökum niðurskurðar hjá Landgræðslunni, mögulegt að ath. stöðuna aftur á næsta ári. 

Stefnt er að gróðursetningu á Ísafirði næsta vor, samþykki hefur fengist og góður staður fyrir safnið.  Í Eyjafirði hefur ekki verið mikill áhugi til samstarf við okkur, væri gott að finna góðan tengilið þar líkt og Gunnhildur Ása er í Sandgerði, Guðmundur stakk upp á þeim Sólskógahjónum.  

Komin er upp sú hugmynd að koma upp safni á Kollaleiru í Reyðarfirði, þó er spurning hvort veðurfarið þar sé of gott og því ekki einkennandi fyrir Austfirðina, mögulega betri staðsetning að því leitinu til á milli Reyðarfjarðar og Eskifjarðar en þó spurning með umhirðuna sem yrði nokkuð trygg á Kollaleiru.  Hvað með svæðið við álverið og fá styrk frá þeim?
Á Hvanneyri er Kári mjög áhugasamur – spurning hvað ætti að gera mikið þar.  

Styrkur fékkst fyrir klónasafn loðvíðis og gulvíðis – nú þegar komið nokkurt safn af smáplöntum, en þarf að leita til Félags garðplöntuframleiðenda.

4. Starf Yrkisnefndar

Ólafur og Hjörtur eru að vinna að yrkislýsingum og þykir þeim mikilvægt að taka góðan tíma í þessa vinnu.  Vilja skoða safnið á Reykjum þegar það er orðið nokkuð þroskað og geta fyrst byrjað að mæla og bera saman næsta sumar 2010. 
Ólafur og Hjörtur þurfa að fá aðgang að upplýsingum úr gagnaskránni án þess þó að hafa vinnu/skráningaraðgang.
5. Önnur mál

Óli Valur – Samson og Anna Sif buðu Óla Val í dagsferð austur í Múlakot og Tumastaði í sumar í mjög fína ferð sem gamli maðurinn var afar ánægður með.  Fengum dagbókina hans að láni og höfum ljósritað hana og skannað hana á tölvutækt form.  
Samson fer á ráðstefnu New Plants for the North í Piteå í Svíþjóð, dagana 21. – 23. september nk.  Það verkefni snýst að mestu um markaðssetningu og eflingu harðgerðra plantna á norðurslóðum.  Eitt af stóru verkefnunum er að byggja upp sýnigarða, sem er einmitt stór liður í verkefnum Yndisgróðurs.  Þannig passar Yndisgróður inn í New Plants for the North eins og það er skilgreint.  Byggðastofnun heldur utan um þessi mál hér á landi.  

Berjarunnar

Aðilar frá Norðurlöndum væntanlegir til landsins í næstu viku til þess að sitja fundi 16.-17. september um ræktunartækni berjarunna.  Jonni, Úlfur og Magnús taka á móti fundarmönnum. Þetta verkefni verður ekki tengt Yndisgróðri.
Staða Yndisgróðurs – fjárhagur og starfsfólk

Áslaug tók saman fjárhagslega stöðu Yndisgróðurs eftir 2 ár, þ.e. frá 1. júlí 2007 – 30. júní 2009, en þá stóð verkefnið í +500 þús. 
Ætlunin er að sækja aftur um ca. 2 millj. kr styrk frá framleiðnisjóði í haust með stuðningi frá Félagi garðplöntuframleiðenda. 
Með samstarfi Yndisgróðurs og New Plants for the North getum við framlengt líftíma verkefnisins um 2 ár fjárhagslega séð. 

Anna Sif fer í fæðingarorlof í í lok nóvember nk. Og verður þá önnur manneskja ráðin í 50% stöðu til að byrja með.  Þar sem Jonni snýr sér alfarið að kennslunni nú í haust verður starfshlutfall nýs starfskrafts aukið eða jafnvel annar ráðinn í 50% starfshlutfall þegar á líður.

Staða Yndisgróðurs og framhaldið lítur bara ágætlega út !

Gögn til Félags garðplöntuframleiðenda

Guðmundur óskaði eftir því að Félag garðplöntuframleiðenda fái gögn sem sýna hversu mikill tími fer í hvern starfsþátt hjá starfsfólki Yndisgróðurs.

Fyrir hönd Yndisgróðurs

Anna Sif Ingimarsdóttir

